
 

"Ipak yoʼli" mahallasida bayram shodiyonalari oʼtkazildi
 Navroʼz umumxalq bayrami munosabati bilan Fargʼona shahridagi barcha mahalla fuqarolar yigʼinlari,
korxona va tashkilotlar hamda taʼlim muassasalarida madaniy tadbirlar oʼtkazilmoqda. 

 "Ipak yoʼli" mahalla fuqarolar yigʼinida oʼtkazilgan bayram shodiyonalari ham yigʼilganlarda katta
taassurot qoldirdi. Bayram tadbirida Fargʼona shahar hokimi Vosiljon Nazarov, sektor rahbarlari va keng
jamoatchilik vakillari ishtirok etishdi. 

 Tadbir davomida turli sport musobaqalarida gʼoliblikni qoʼlga kiritgan yoshlar esdalik sovgʼalari bilan
taqdirlanishdi. 

 Dorvozlar va polvonlarning chiqishlari tadbirga bayramona kayfiyat ulashdi. Xushovoz xonandalar
tomonidan ijro etilgan kuy-qoʼshiqlar, isteʼdodli yoshlarning chiqishlari ham barchaga birdek manzur
boʼldi.

 
 Fargʼona shahar hokimligi Аxborot xizmati

